
Նկա​տի ու​նե​նա​լով Նարեկ Ավագյանի`  երաժշտարվեստի բնա​գա​​վա​ռում  ըն​դու​նա​կութ​յուն​ներն ու խոս​տում​նա​լից ա​պա​գան և  մշա​կույ​թի ան​վա​նի գոր​​​ծիչ​նե​րի միջ​նոր​դութ​յուն​նե​րը, ինչ​պես նաև ելնելով հայկական երաժշտա​կան ար​վեստը երիտասարդ կատարողներով համալրելու անհրաժեշտությունից` «Զի​նա​պար​տու​թ​յան մա​սին» Հա​յաս​տա​նի Հան​րա​պե​տութ​յան օ​րեն​քի 16-րդ հոդ​վա​ծի 2-րդ ​կե​տին հա​մա​պա​տաս​խան՝ Հայաստանի Հանրապետության կառավարությունը    ո ր ո շ ու մ     է.
   Նարեկ Կարենի Ավագյանին (ծնված 1988թ. մայիսի 28-ին, ք. Երևան, Աբովյան  փող., 21 շենք, բն. 43) սովորում է Ժնևի կոնսերվատորիայի մագիստրատուրայում` լայնակի ֆլեյտա մասնագիտությամբ) պարտադիր զինվորական ծառայության զորակոչից տալ տարկետում մինչև ուսումնառության ավարտը`   2013թ.  գարնանային զորակոչը:
ՀՀ  կրթության և գիտության նախարար`  Ա.Աշոտյան
ՏԵՂԵԿԱՆՔ - ՀԻՄՆԱՎՈՐՈՒՄ

1. Ընթացիկ իրավիճակը և խնդիրները
Նարեկ Կարենի Ավագյանը,  ծնված 1988թ. մայիսի 28-ին /հասցե`  ք. Երևան, Աբովյան  փող., 21 շենք, բն. 43/, 2002 թվականին գերազանցությամբ ավարտել է Սայաթ Նովայի անվան երաժշտական դպրոցի ֆլեյտայի դասարանը, որից հետո 2005 թվականին ընդունվել Երևանի Կոմիտասի անվան պետական կոնսերվատորիա: Ն. Ավագյանը 13 տարեկանից Վ. Սպիվակովի անվան բարեգործական միջազգային հիմնադրամի կրթաթոշակառու է: Վերջին տարիների ընթացքում նրա կենսագրությունը հարստացել է Բուխարեստում կայացած միջազգային մրցույթի մրցանակով, միջազգային փառատոներին իր մասնակցությամբ, Մեծ Բրիտանիա, Ռուսաստան կատարած և մեծ հաջողություն ձեռք բերած շրջագայություններով և համերգներով: Նա ստեղծագործող է, անդադար աշխատանքով բարելավում է իր պրոֆեսիոնալիզմը: 2003 թվականին նա դասընթացներ է անցել Ռումինիայում Իոն Ստեֆանեսկուի և Տակաշի Սաիտոյի դասարանում, 2004 թվականին` Շվեյցարիայում նշանավոր ֆլեյտահար  Ջեյմս Գոլուեյի դասարանում: Չնայած երիտասարդ տարիքին, երաժշտի համերգները, որոնք տեղի են ունենում Երևանի հեղինակավոր համերգասրահներում, ինչպես նաև սիմֆոնիկ նվագախմբի հետ, արժանանում են պրոֆեսիոնալ երաժիշտների բարձր գնահատականին:

2008-2011 թվականներին սովորել է Արևմտյան Շվեյցարիայի Ժնևի կոնսերվատորիայում, որն ավարտելով ընդունվել է նույն բուհի մագիստրատուրա` լայնակի ֆլեյտա մասնագիտությամբ: Շվեյցարիայում ուսումնառության տարիներին Ն. Ավագյանը համատեղությամբ իրականացնում է նաև մասնագիտական գործունեություն. պարբերաբար մենահամերգներով հանդես է գալիս որպես մենակատար-ֆլեյտահար և դիրիժոր` կատարելով ոչ միայն համաշխարհային, այլ նաև հայ դասական, հոգևոր և ժամանակակից ստեղծագործություններ:

Նարեկ Ավագյանի մայրը` տաղանդավոր կոմպոզիտոր Ջեննի Ասատրյանը, դիմել է ՀՀ կրթության և գիտության նախարարություն` որդուն պարտադիր զինվորական ծառայության զորակոչից տարկետում տալու խնդրանքով:

2. Անհրաժեշտությունը 
Հաշվի առնելով Ն. Ավագյանի  բացառիկ վարպետությունը, ինչպես նաև բարձրակարգ  ֆլեյտիստների կարիքը Հայաստանում, նպատակահարմար եմ գտնում <<Զինապարտության մասին>> Հայաստանի Հանրապետության օրենքի 16-րդ հոդվածի 2-րդ մասին  համապատասխան  Ն. Ավագյանին պարտադիր զինվորական ծառայության զորակոչից տալ  տարկետում մինչև ուսումնառության ավարտը` 2013 թվականի գարնանային զորակոչ: 
3. Ակնկալվող արդյունքը
Որոշման նախագծի ընդունումը Նարեկ Ավագյանին հնարավորություն կընձեռի ապահովելու նրա ուսման շարունակականությունը, որից հետո նա կկարողանա այդ ասպարեզում ստացած գիտելիքներն ու հմտությունը  ներդնել  Հայաստանի Հանրապետության երաժշտական ոլորտի զարգացման համար:
ԱՄՓՈՓԱԹԵՐԹ
<<Նարեկ Ավագյանին պարտադիր զինվորական ծառայության զորակոչից տարկետում տալու մասին>>  ՀՀ կառավարության որոշման նախագծի վերաբերյալ  ՀՀ պաշտպանության և ՀՀ արդարադատության  նախարարությունների կողմից արված դիտողությունների և առաջարկությունների մասին
	Նախարարության
անվանումը
	Դիտողություններ և
առաջարկություններ
	Նշումներ կատարման վերաբերյալ

	ՀՀ պաշտպանության նախարարություն
	Առարկություն չունի:
	

	ՀՀ արդարադատության նախարարություն
	Առարկություն չունի:
	

	ՀՀ Նախագահի աշխատակազմ
	Առարկություն չունի:
	

























































































































































